
¢ LE GOUVERNEMENT

DU GRAND-DUCHE DE LUXEMBOURG
Ministére de I'Energie et de
I’Aménagement du territoire

Département de I'énergie

Gemeinsam Antwert vum Minister fir Energie, dem Minister fir bannenzeg Sécherheet an dem Minister

fir Mobilitéit an éffentlech Aarbechten, op d’parlamentaresch Fro n°7540 vum 1. Februar 2023 vum
éierewaerten Deputéierte Fred Keup iwwert “Energiespuermoossnamen bei der éffentlecher
Beliichtung”’

1)

De 26. November war am Tageblatt ze liesen, datt den Escher Schafferot seng Decisioun,
d’Stroossebeliichtung Owes eng Stonn éischter auszeschalten a Moies eng Stonn méi spéit erém
anzeschalten aus Sécherheetsgrénn no némmen e puer Deeg zeréckgezunn huet. Et war nimlech
notamment zu engem erhéichte Risiko am Verkéier an och fir d’Schoulkanner koum. Souwéi et mir
zougedroe gouf, bleiwen d’Stroosseluuchten awer op villen anere Plazen am Land Nuets ausgeschalt.

Ginn d’Energiespuermoossnamen, souwadit se déi éffentlech Beliichtung betreffen, téschent deenen
eenzelen Administratioune koordinéiert, fir ze evitéieren, datt et op bestémmte Plazen zu engem
erhéichte Sécherheetsrisiko kénnt, sief et am Verkéier oder duerch eng Zounam vun der Kriminalitéit?
Falls net, firwat net?

D’Decisioun fir éffentlech Beliichtung Nuets zu bestémmte Stonnen auszeschalten, esou wéi et den
Escher Schafferot initial decidéiert hat, 1dit an der Verantwortung vun de Gemengen an de Staat oder
déi eenzel Administratiounen hunn dorop keen direkten Afloss. Dés Decisioun vun der Gemeng ass net
mat der Police am “Comité de prévention Communal” ofgeschwat ginn (Art. 38 vum Policegesetz), esou
wéi et an der Circulaire 4182 recommandéiert ass.

Wat de Staat am Kader vun der Energiespuercampagne ,Zesumme spueren — Zesummenhalen”
gemaach huet, ass iwwer zwou Circulairé Recommandatiounen erauszeginn un d’Gemenge wat
d’Ofschalte vun der éffentlecher Beliichtung Nuets betréfft.

Dés Approche soll engersdits fir eng gewéssen Eenheetlechkeet vun den Ausschaltzditen (téschent
01:00 a 05:00 Auer Nuets) iwwer déi verschidde Gemenge suergen an anerersdits eng Koordinatioun
téscht de Gemengen an der éffentlecher Beliichtung garantéieren.

Déi éffentlech Stroossebeliichtung op de Staatsstroosse gétt émmer da mat ausgeschalt, wann eng
Gemeng decidéiert zu deene virgeschloenen Ziiten hir gemengeneege Beliichtung auszeschalten.
D’Gemengen si fir déi éffentlech Beliichtunge vun hire Stroossen zoustdnneg, sou wéi och fir
d’Beliichtung vun éffentleche Plazen. D’Energiespuermoossnamen, souwdit se déi éffentlech
Beliichtung betreffen, leien also eleng an der Kompetenz vun den eenzele Gemengen.

Hei ass op d’Circulaire # 4168 vum 5. August 2022 mat méi allgemenge Recommandatiounen am Kader
vun der Energiespuercampagne, an am speziellen d’Circulaire # 4182 vum 6. Oktober 2022, mat
Recommandatioune wat d’Ofschalte vun der éffentlecher Beliichtung zu bestémmten Zaite betréfft,
verwisen.




2)

De Ministere fir Energie a Landesplanung hat och am Kader vun der Elaboratioun vun der Circulaire en
Echange mat Vertrieder vun der Police fir grad d’Zesummespill téscht der Beliichtung an der
Sécherheetssituatioun ze beschwatzen. D’Police huet hei och d’Approche vum Ministere matgedroen.

Kann d’Regierung matdeelen, op d’Policepresenz gegeebenenfalls erhéicht gétt, wann op sensibele
Plazen, ewéi zum Beispill Garen Nuets d’Luuchten ofgeschalt ginn? Falls net, firwat net?

Weéi an der Circulaire # 4182 spezifizéiert ass, sinn et d’Gemengen eleng, déi decidéieren ob a wou si déi
éffentlech Beliichtung wéllen zaitweis ofschalten.

Wat ,sensibel Plazen” betréfft, sou ass net recommandéiert op esou Plazen déi éffentlech Beliichtung
Nuets auszeschalten an an der Circulaire ass och kloer d’Prioritéit op d‘Sécherheet an op d‘Anhale vun
Norme wat Beliichtung betréfft geluecht ginn.

D’Gemenge kennen hir sensibel Plazen am beschten, an dofir sinn si och déi eenzeg déi an désem
Zesummenhang decidéieren.

Zu désem Thema sinn dann och FAQ'en an Zesummenaarbecht mat der Police erstallt ginn, fir de
Gemengen eng zousatzlech Guidance ze ginn (https://pacteclimat.lu/fr/economies-eclairage-fag), hei
déi zwou FAQ'en an deem Zesummenhang:

« Les éclairages publics éteints ont-ils un impact sur la sécurité routiere ?

Des études récentes montrent que |'éclairage public n'a pas d'influence évidente sur la sécurité routiére.
Au contraire, elles montrent que I'éclairage des routes peut souvent avoir un effet contre-productif sur
le comportement des conducteurs, qui ont alors tendance a adopter un style de conduite plus risqué.
Dans ce contexte, nous attirons I'attention sur une utilisation accrue de vétements de couleur claire et
réfléchissants. Voir a ce sujet la campagne « Réfléchissez - Gitt sichtbar !
(https://police.public.lu/content/dam/police/fr/publications/2019/Gitt-Siichtbar-2019-Flyer-FR.pdf)

Les éclairages éteints ont-ils un impact sur les activités criminelles ?

L'étude LANTERN (Steinbach et al., 2015, Angleterre et Wales) a analysé les statistiques de la police pour
divers cambriolages entre 2010 et 2013. Il s’est avéré qu'une baisse de I'éclairage nocturne n'entraine
pas d'augmentation de la criminalité. On ne peut donc pas en déduire que plus de lumiére signifie plus
de sécurité. Les statistiques de la Police Thames Valley en Angleterre entre 2004 et 2013 n'ont pas non
plus constaté d'augmentation de la criminalité suite a I'extinction de |'éclairage la nuit, au contraire, le
nombre de cambriolages de voitures et de vols a méme diminué.

Dans ce contexte, il est plus important qu’une maison semble habitée vu de I'extérieur. Un éclairage
avec une minuterie ou un systéme d'alarme sont plus dissuasifs que l'influence de I'éclairage public.
Statistiquement, la plupart des cambriolages ont lieu le jour, parce que c'est moins suspect et que les
habitants sont souvent absents durant la journée.

Méme dans les batiments a usage commercial, les cambrioleurs ne sont pas dissuadés par I'éclairage
public. Ici aussi, les systemes d'alarme ou un service de sécurité sont plus efficaces. »


https://pacteclimat.lu/fr/economies-eclairage-faq
https://police.public.lu/content/dam/police/fr/publications/2019/Gitt-Siichtbar-2019-Flyer-FR.pdf

3) Kann d’Regierung matdeelen, op schonn e statisteschen Impakt vun désen Energiespuermoossnamen
op d’Kriminalitéit souwéi d’Zuel vun den Accidenter festzestellen ass?

WEéi aus den zitéierten Dokumenter erauszeliesen ass, déi op international Recherche verweisen, gétt
et keng pauschal Kausalitéit téschent méi oder manner Kriminalitéit/Accidenter a méi oder manner
Stroossebeliichtung. Dést ass dann och fir Létzebuerg de Fall, zemools well déi Mesuré lokal ganz
énnerschiddlech gehandhaabt goufen, a sou eng Relatioun deemno guer net hierzestellen ass.

Létzebuerg, den 8. Mderz 2023
(s.) Claude Turmes
Minister fir Energie

